
Кәәликү дүрымы Политикә ңуотәну ңудиты дяңурә моу терә ңануо ПАО. 

ГМК. Норилискә никель. 

 

Политикә ңуотәну ңудинагә дяңурә моу терә нану (такәә - Политикә 

сәлмркүйтү ңуди ңуотәну ңәйбәунагә ПАО. ГМК. Норилискә никель (такәә – 

Компания дяңурә моу терә нану, дебтаǯату курәди нераˮа исүǯә ңуди ңуотену 

бәнсә мелыǯәби дяңурә моу терә нану. ңонә куниˮиа исүǯә тәтә ңуди ңиле  

моу дяǯүкү хосубса, культурә ңонә басуǯәбсәдя. Политикә хуантәту тәрәди 

кәрсу ниңә дяңурә моу терә мындыләбтыкуˮ бахиа сиәр (такәә – дяңурә моу 

терә) 

Политикә итү ситти хелыә – ңиле политикә ңонә мелысысы тәндә ңуди. 

Тәрәди хоǯүртәны хоǯүтү бәнсә политикә проектә, тәниˮиа ися итү 

Таймыртәну ңонә Мурманской области. Политикә маарубтукүтү Компании 

сәңүрнагә ңонә дильситиняагә дяңурә моу терә ңәǯитәтыә буоǯу Российкии 

законодательствамәну ңонә ңанудетә бәнди таньди нану . Политикә хонты 

ңиле кәрсу Компании бәнди ңәйбәуси дяǯүкү ңонә подрячикә ңонә 

субподрядчикатыни, Компании ңусыты ңанудетә Политикә Российский 

Федерации дяңурә моу терә дяǯүкү тәнди дерны дүракә, самату, няа, ася ңонә 

хорә сотемәәТаймырә моу терә муниципальнә районәтә Красноярского края 

ңонә саамә Мурманской области. Политикә ңуонирү кәтубтугуйтүѳдяй 

дүракә ңонә коми Мурманской области Политикә ңәтәрубтуˮкуйтү куниˮиа 

Компании нинды кунәбү дяңурә моу тансә. Тә түхәны каңгә нибитиң кунәбү 

Компании ңусысытә ңуди ниняагәтың сибатә дяңурә моу терә, сәңүрься 

бәньде культурнә кәрсуй, хосубса ңонә дябтусәкә ниңә ңуо кәрсу. 

Политикә кәрсутәну итү аниˮә тору мындытыә буоǯу: 

- Буодя ңиле ңонә коллективный ңонә индивидуальных ментиби дяңүрә моу 

терә: 

- Буодя  ңиле боǯуатәса дяңурә моу терә: 

- Буодя нисы бәлуатүбү дяңурә моу терә курәдиряй антропогенный 

сәдеәтини: 

- Буодя дяңурә моу терә ментиби тәлибтигуйтүѳ буоǯумәну, курәди сытың 

ментиǯитиң: 

- Тямбитәсы дискриминации: 

- Боǯутәса дүрымысы моу терә нану сүѳарүрхү дяңурә моу терә нану : 

-  Ңусысы кәрсу мелысысы организации ңуотену дяңурә моу терә нану. 

Компании кәрбуту мелысысы кәрсу тәни тәбтә хуансуǯә ңиле буоǯу дяңурә 

моу терә. 

Мероприятии хелысыгуйти ңәтәудя. Компании ңусысытә тәрәди ңуди 

ниняагәә 

дябтусәкә кәрсу ңәтумә тәнини нилытә ңәйбәутуо дяңурә моу терә тәндә 

комә сәңүрьсүǯә 

куниˮиа иңу моу ңонә социокультурный ңуди, курәди мынту бәнсәгитә ңуди 

нерәны дүрымысы дяңурә моу терә нану, Компании сәңүрьсүтә тәндә ңуди 

нинтыә ментиǯи дяңурә моу терә , оргәнә сытың ңәтәрәбтуйкүтүѳ ңонә 

дяңурә моу терә организации. 



- Мелысысы кәрсу ңуотену дяңурә моу терә нану. 

Мелысысы проектә тәнини сытың нилыты ңонә ңудиты дяңурә моу терә. 

Компании ңусысытә кәрсу ңуотәну ңуди дяңурә моу терә нану. 

Ңуди дебтубү мынту мантәну дүрымысы дяңүрә моу терә нану.  

Итү хелысыгуйти социально- экономическәмәну буоǯуатәну дяңурә моу терә 

нану. 

Политикә мың хелысыңә ләбкуǯәса финансәвә ңонә техническии бәньде 

общинә, әлыгакуй предприятии ңонә организации дяңурә моу терә нану.      

Мәлыǯәсы бәǯәтуо, нерәǯә ңонә ңанудетә ләбкуǯәбса (такәә- С П ОС.) 

кәрсутәны кунини дяңурә моу терә мантимү ментнǯисиǯә, Компании тәтиляй, 

тәндә түхәны ңусысытә 

Ңудимты каңгә тәтурусүǯи С П О С дяңурә моу терә кәти сытың таньдетәту. 

Тәти кәрсу ңәтәрәбтукүйтү мерәмәны бадүтәса ңанудетә дүрымы дяңурә моу 

терә нану. 

Дяңурә моу терә кәрбубүйбүтүң ләбкуǯәса, ләбкуǯүрңә тәтиляй тәндә хуону 

каңгә Компании мелысыти хуансуоемту буоǯу.  

Мелысысы ңанасанә дүрымы, Компании дүрымы ңонә тәлибтигуйти дяңурә 

моу терә 

Тансә социальный группә сылы ментиǯиңи Компании ңуди . Дүрымы итү 

денсидиә 

Дильситиси дяңурә моу терә буоǯу.Тәндә комә мәләйрү буаǯутәнагә теныбся 

ңонә куниˮиа 

мынту исүǯә дяңурә моу терәтини тәндә дүрымы, хунсәмәны мелыǯәсы буоǯу 

курәди тәндә нерәны исүѳ. 

Куниˮиа ңәтәуту бадүтәса Компании ңусыты хүѳти ңуди соңгүрся бадүтәса 

курәди итүѳ 

Тәндә хуону каңгә дүрымысы сятыди дяңурә моу терә нану. Тәндә 

бадүркүйся ңәтәуту 

хоǯәтәту, тәтиляй тәндә хуону дебтаǯату Компанидя баǯүркүся ниимәны 

мелыǯәнагә 

тәти Политикә ңудимты тәндә комә бәньде бадүтәса курәди ментиǯити 

дяңурә моу терә. 

Тәти ңуди хуантәту Компанидя мәләйрься кәрсу, курәди дүлсысытә тәтиляй 

ңонәнту Компаним.  

Ңуди дебтубү  мынту мантәну дүрымысы дяңурә моу терә нану. Компании 

политикә 

итү хелысыгуйти социально- экономическәмәну боǯуатәнәгәту дяңурә моу 

терә. 

Политикә дебтәǯату мантәну мынту ләбкуǯәса хелысыгуйси финансәвә ңонә 

техническии бәньде общинә әлыгаку предприятии ңонә организации дяңурә 

моу терә нану.  

Мониторә отчетность аудит. Компании дүрымы дяңурә моу терә нану 

ңусыты мониторә 

ңонә кәрсу мелысысы ңанудетә Политекам. 


